AXUDAS DESTINADAS, NO AMBITO DA COMUNIDADE AUTONOMA DE
GALICIA, AS PERSOAS TRABALLADORAS E AS EMPRESAS AFECTADAS
POR EXPEDIENTES DE REGULACION TEMPORAL DE EMPREGO DE
SUSPENSION DE CONTRATOS OU REDUCION DA XORNADA PARA
FAVORECER O MANTEMENTO DO EMPREGO ANTE FLUTUACIONS DA
ECONOMIA, E SE PROCEDE A SUA CONVOCATORIA PARA O ANO 2020
(CODIGO DE PROCEDEMENTO TR820F).

A Xunta de Galicia convoca axudas para paliar a situacion economica e
compensar a perda do poder adquisitivo das persoas traballadoras afectadas por
expedientes de regulacion temporal de emprego (ERTE) de suspension de
contratos ou de reducién da xornada, asi como axudar as empresas afectadas
no relativo & compensacion dos custos que supofia a formacion das persoas
traballadoras afectadas polos ERTE, no ambito da Comunidade Auténoma de
Galicia (cédigo de procedemento TR820F).

Persoas beneficiarias

1. Poderan ser beneficiarias as persoas traballadoras que cumpran o0s
seguintes requisitos:

a) Que se trate de persoas traballadoras afectadas por un ou varios expedientes
de regulacién temporal de emprego de suspension de contratos ou reducion de
xornada por causas economicas, técnicas, organizativas e/ou de producion
(ERTE ETOP), en que a decision empresarial sobre a suspensiéon ou reducion
da xornada tras a finalizacion do periodo de consultas fose comunicada a
autoridade laboral competente ou en virtude de resolucién xudicial adoptada no
seo dun procedemento concursal.

Requirese que o periodo de consultas ou ben o procedemento de mediacién que
sexa de aplicacién no ambito da empresa conclia con acordo entre as partes.

b) Que o/os expediente/s de regulacion temporal de emprego afecten, dentro do
periodo subvencionable, un maximo de 300 persoas traballadoras por centro de
traballo da empresa radicado na Comunidade Auténoma de Galicia.

c) Que as suspensions de contratos de traballo ou reduciéons da xornada se
fixesen efectivas ao longo do periodo subvencionable a que se fai extensiva a
axuda e que sera o establecido na respectiva convocatoria.

d) Que os ingresos brutos mensuais das persoas traballadoras, excluida a parte
proporcional das pagas extraordinarias, non superen 2.500 euros ou a cantidade
proporcional nos supostos de persoas traballadoras vinculadas & empresa por
contrato de traballo a tempo parcial.

e) Que no caso de ERTE de suspension, tefia unha duracion de, polo menos, 25
dias dentro do periodo subvencionable. Nos supostos de ERTE de reducion de
xornada, a duracion minima para poder acceder a axuda sera o equivalente a 25
xornadas completas dentro do referido periodo subvencionable. A duracion
maxima serd de 180 xornadas de suspension/reducion dentro do periodo
subvencionable por persoa traballadora.



2. Tamén poderan ser beneficiarias todas aquelas empresas que conten con
persoas traballadoras afectadas por ERTE de suspension de contratos ou
reducion de xornada que cumpran os requisitos establecidos no anterior punto;
poderanse compensar os custos derivados da formacion do dito persoal, sempre
gue as ditas empresas cumpran cos requisitos seguintes:

a) As empresas afectadas deberan ter pactado, formando parte do plan de
acompafiamento social, un plan de formacion coa representacion legal das
persoas traballadoras ou, de ser o caso, coa comision negociadora do ERTE.

b) O plan de formacion debera executarse durante a duraciéon do/dos ERTE de
suspension/reducion e deberan desenvolverse accions formativas vinculadas a
actividade profesional das persoas traballadoras afectadas, co obxecto de
incrementar a sia empregabilidade e adaptacion ao ambito dixital. A duracién do
plan formativo podera ser a mesma que a pactada para o ERTE. A formacion
podera ser presencial ou en lifia.

Prazo de presentacion de solicitudes

O prazo para a presentacion de solicitudes permanecera aberto ata o 31 de
outubro de 2020, agéas o suposto establecido no artigo 9.1, (*) en que se permitira
ata o 10 de novembro de 2020.

* Artigo 9. Solicitudes

1. As solicitudes de axuda para compensar a perda do poder adquisitivo das
persoas traballadoras afectadas polos ERTE poderan ser formalizadas
directamente pola persoa traballadora afectada ou pola empresa afectada polo
procedemento de ERTE, en calidade de autorizada pola persoa traballadora,
acreditada segundo o anexo lll desta orde, e cando concorra algunha destas
circunstancias:

Que finalizase o periodo completo de suspensién/reducion de xornada acordado
no ERTE.

No caso de estar afectada por varios ERTE, que finalizasen os efectos do ultimo
expediente de regulacién temporal de emprego.

Que a persoa traballadora beneficiaria alcanzase o nimero maximo de xornadas
completas subvencionables (180).

Excepcionalmente, no suposto de que na data maxima para a presentacion de
solicitudes (31 de outubro de cada exercicio) non finalizase o periodo completo
de suspension acordado no expediente de regulacion temporal de emprego,
podera presentarse a solicitude ata o 10 de novembro de cada exercicio por
aguelas xornadas obxecto de suspension/reducion ata o 31 de outubro, sempre
que estas sexan polo menos 25, tal como se regula no artigo 3.1.e).



